
Efni:  Framkvæmdalýsing 66 kV jarðstrengja við Hellu   

 

1. Inngangur 

Jarðstrengsbútarnir, sem eru hluti af 66 kV línuleið Hellulínu 1 (HE1), eru takmarkandi þáttur er kemur 
að flutningsgetu línunar. Þessir jarðstrengir liggja annars vegar frá mastri 1 og inn í tengivirkið við Flúðir 
og hins vegar frá mastri 244 við Ytri‐Rangá og inn í tengivirki við Hellu.  

Sem  liður  í  að  auka  flutningsgetuna,  og  samhliða  að  auka  rekstraröryggi  dreifikerfisins,  áformar 
Landsnet endurnýjun á áðurgreindum strengbútum í vor og sumar 2016. 

Eftirfarandi er fjallað um lýsingu á framkvæmdum við 66 kV strengbútinn sem liggur við Hellu.  

2. Staðhættir 

66 kV Hellulína 1 endar við endamastur 244 vestan við Árbæjarveg í Rangárþingi Ytra. Frá endamastri 
244 er lagður 66 kV jarðstrengur sem liggur vestan við Árbæjarveg að gatnamótum við Hringveginn. 
Þaðan  liggur  strengurinn  síðan  samhliða  Hringveginum  í  austur  og  að  tengivirki  Landsnets.  Lengd 
strengsins er um 1400 metrar. 

Jarðstrengurinn liggur í landi Ægisíðu 3. 

Núverandi lega jarðstrengsins er sýnd á uppdrætti 1. 

3. Lýsing á framkvæmd 

Jarðstrengurinn sem mun koma í stað eldri strengbút  samanstendur af þremur 630 mm2 álstrengjum. 
Til að koma veg fyrir rekstrartruflanir og draga úr hættum slysum, meðan á framkvæmdum stendur, 
þá er gert ráð fyrir að ný lagnaleið liggi ekki nálægt núverandi legu jarðstrengjanna.  

Fyrirhuguð lagnaleið er sýnd á uppdrætti 1.  Lagt er til að leggja strenginn meðfram núverandi reiðleið 
sem liggur samsíða Árbæjarvegi (271) en slík tilhögun mun draga úr raski á túni samanborið við það 
að  leggja  strenginn  meðafram  núverandi  lagnaleið.  Gert  er  ráð  fyrir  að  strengurinn  fari  undir 
Árbæjarveg  við  heimkeyrslu  að  Ásbyrgi  og  þaðan  er  strengurinn  lagður  beinan  veg  að  tengivirki 
Landsnets.  

Til að komast undir Árbæjarveg með strengina verður borað í gegnum veginn fyrir 100‐160 mm rörum 
sem strengirnir  eru dregnir  síðan  í  gegnum. Þetta  fyrirkomulag mun ekki  hafa  í  för með  sér neina 
truflun eða takmörkun á umferð um Árbæjarveg. 

Jarðverktaki mun grafa fyrir skurðstæði, sjá dæmigert þversnið í skurð á mynd hér á eftir. Dýpt á skurði 
er um 1200 mm. Sandað verður í botninn undir strengina og verða þeir síðan lagðir í þríhyrningshneppi 

og  sandað  síðan  yfir.  Notast  verður  við  þann  jarðveg  úr  uppgreftri  sem  Landsnet  samþykkir  sem 
uppfylliefni. Allur sá jarðvegur sem hefur verið samþykktur að nota sem uppfylliefni skal ekki færast 
fjær uppgreftri en 5 m. Þar sem farið er um frágengið gróið svæði eða tún skal þekja með grasþökum. 
Jafnað  verður  undir  þökulögnina  og  þjappað.  Sérstök  áhersla  er  lögð  á  að  þökulögnin  falli  vel  að 
landslagi sem fyrir er og sígi ekki. Undir þökur skal jafna mold eða sandi og grjóthreinsa. Þökur skal 
vökva ef þurfa þykir. Gæði á þökum skulu vera fyrsta flokks og í samræmi við þann gróður sem fyrir er. 

Ekki er gert fyrir sérstökum tengiholum til að skeyta saman strengi. Strengir verða dregnir út hver fyrir 
sig með spili og sokk á enda leiðara. 

Ekki er gert ráð fyrir að fjarlægja strengi sem teknir verða úr rekstri. 

 

4. Dagsetning framkvæmda 

Öll jarðvinna, lagning strengja og annar tilheyrandi yfirborðs frágangur verður unnið með núverandi  
strengi í fullum rekstri.  

Gert er ráð fyrir að jarðvinnuverktaki hefji framkvæmdir um mánaðarmótin apríl/maí 2016 og ljúki við 
allan frágang í lok maí. 

Eingöngu er gert ráð að HE1 verði tekin tímabundið úr rekstri meðan verið er að ganga frá tengingum 
á  nýjum  jarðstreng  við  annars  vegar  endamastur  244  og  hins  vegar  við  tengingu  og  frágang  í 
tengivirkinu á Hellu. Framkvæmdir við tengingar og rekstrarprófanir HE1 eru fyrirhugaðar í fyrstu viku 
júní 2016 og nýr strengur verði kominn í rekstur 6. júní. 

 

Virðingarfyllst, 

Axel Valur Birgisson 

